
Enformaziuns y Comunicaziuns

Bato: Geniturs co à en viadù da baćé, pêrs co aspeta, totes y toć, è enviês ala Preparaziun 
al Bato, en sabeda ai 16 de mà te Ciasa dles Uniuns d’La Pli. Prenotaziuns: 0474/523274.

Prozesciun: En dédemesaledema ai 13 de mà èl la prozesciun con linternes dai ëi de 
nosta diozeja, da Porsenù ćina Neustift. An pëia ia ales 21:00 da plaza dl’Acquarena 
demez. Encër les 22:00 saràl Mëssa a Neustift. Da se tó empara èl na linterna. Al vën 
inće organsié en bus dla Val Badia demez, co passa ales 19:30 a Longega. Por prenoté en 
post pòn telefoné a Silvester Vittur al 333/7247516, ćina ai 10 de mà.

Oraziun: En jöbia ai 14 de mà èl tla stöa da Oies na sëra d’enformaziun sön la oraziun 
dal chît, con Gerhard Mahlknecht da Bornech, scolare de siur Peter Dyckhoff.

Iolan: Al vën rengrazié de cör dötes y düć chi co è gnüs a daidé laé la dlijia por la Pröma 
Santa Comegnun y la Crejima. Iolan a chi co à dé ca l’ega ćialda y a düć chi co à dé ca le 
danmisdé y fat spënores. Iolan y Dio s’al pàii.

Seniorenclub: En dédemesaledema ai 13 de mà fej le Seniorenclub Mareo en pelegrinaje 
a Maria Schnee, olache al sarà na mëssa. An pëia ia ales 7:30 con le bus, dan le Cone. 
Iade y marëna costa 25,00€. Prenotaziuns pa Lidia al nr. 339/7899107.

Dotur: Le dotur Edo Agreiter lascia alessëi che al sarà demez dal dédemesaledema ai 
13 ćina al vëndres ai 15 de mà. Al vën sostituì dla doturia Margarete Mahlknecht, che 
an ciafa al numer 349/0667034.

Biblioteca: Chi co à ligrëza coi libri, è enviês a na encuntada por i amisc dla letöra, en 
jöbia ai 14 de mà ales 20:00, te biblioteca. Chi co ô, pò se tó val’ bel liber che ai à lit!

Comun: Le Comun de Mareo tol sö na sorvidëssa por la scolina d’Al Plan (20 ores 
al’edema), öna por la Scora de Musiga (12 ores al’edema), öna por la scolina y refeziun 
d’La Pli (15 ores al’edema). Fà domanda pòn te Comun ćina ai 12 de mà ales 12.00. 
Enformaziuns sön les condiziuns d’amisciun ciafun tal ofize personal de Comun.

Museum Ladin: Inće le Museum Ladin festejëia en domëgna ai 17 de mà le Dé 
Internazional dai Museums. Ta San Martin èl davert dales 13 ales 18. Por i mituns èl le 
grup Arteviva. Ta San Ćiascian daür le museum ales 10.00. Le clown Dolcinella s’aspeta 
con söes matades ales 10:30, 11:30, 14:45, 15:45. Domisdé vijites acompagnades, dales 
14:45 por talian y dales 15:45 por todësch. Le museum stlüj dales 18. Entrada debann.

Dal Vagnele do San Jan 15, 9 - 17
10Sc’i osservëis mi comandamonć, romagnëise te 

mio amur, desco iu à osservé i comandamonć de mio 
Pere y romagni te so amur. 11Chësc ves ài dit, por che 
mia ligrëza sii te os y por che osta ligrëza dontes plëna. 
12Cösc è mio comandamont: Orésse bun un al ater 
desco iu ves à orü bun. 13Al n’è nia en maiù amur co sce 
önn dà ca söa vita por sü amisc. 14Os sëis mi amisc, sc’i 
fajëis ći ch’i ves dà sö. .... 16Nia os ne m’ëis chirí fora, mo 
iu ves à chirì fora y ves à destiné ch’i jëise y portëise früt y che osc früt romagnes. Spo ves 
darà le Pere döt dô ći ch’i le periëis te mio ennom. 17Cösc ves comani: Orésse bun önn al 
ater! Parora dal Signur. - Lalt a té, Gejù Crist!

Orésse bun desco iu s’à orü bun!

17.05.2015 - Pröma Santa Comegnun - Ponsier de signor Heinrich

Stimês Comunicandi, geniturs y toć:
Gejù è tal zënter de Osc ponsé, de Osta 
ligrëza y plën de speranza. Mo inće por nos 
düć èl motif da ponsé plü sot a cösc gran 
mistêr. Mo al foss sciode sce cösc Gejú foss 
mâ presënt te nosta vita canche la festa è por 
nos. Desco ploan aodi a Os y a me che i sunse 
dla convinziun y impegnês da odëi Gejù desco 
sostëgn de nosc vire y de nosc sontì adöm. 
A fà festa con Ël sunse enviês dagnora, mo 
dandadöt le Dé dal Signur - la Domëgna - y 
ples Festes de Dlijia, spo crëii che Gejù ne sii 
nia mâ motif da fà festa canche ara se porta 
pro, mo che Ël fej nosta vita na Festa, deache 
Ël è Fì de Dio co nes ô avëi pa d’Ël, con Ël y te 
Ël. Döt le bun y ligrëza inće te cösc sëns!



La comunité d’Al Plan ti aoda
döt le bun, sanité y benedisciun ai geniturs

Andrea Corrado Bianco y Ruth Call
por le Bato de picio SAMUEL.


